
BOSNA I HERCEGOVINA

FEDERACIJA BOSNE I HERCEGOVINE

SREDNJOBOSANSKI KANTON/KANTON SREDIŠNJA BOSNA

KANTONALNI SUD NOVI TRAVNIK

Broj: 006-0-K-06-000 026

Novi Travnik, 30.10.2006.godine

U IME FEDERACIJE BOSNE I HERCEGOVINE !

Kantonalni sud u Novom Travniku u vijeću sastavljenom od sudaca Darmina Avdić kao predsjednika vijeća, Sadika Lende i Vladimira Žuljević kao članova vijeća, uz sudjelovanje Mironije Jozak kao zapisničara, u krivičnom predmetu protiv optuženog Vugdalić Rasima zbog krivičnog djela ubistva iz člana 166. stav 1. KZ F BiH, optuženog po optužnici Kantonalnog tužilaštva Travnik broj Kt-781/06 od 18.09.2006.godine, na održanog ročištu o razmatranju sporazuma o krivnji, u prisustvu zastupnika optužbe kantonalnog tužioca Jasne Šimunović, optuženog i njegovog branioca Ivice Dragun advokata iz Bugojna, dana 30.10.2006.godine, donio je, a predsjednik vijeća istog dana javno objavio slijedeću

P R E S U D U

OPTUŽENI:

VUGDALIĆ RASIM, sin Muje i majke Đele rođene Pilav, rođen 05.01.1987. godine u Mostaru, privremeno nastanjen u Bugojnu ul. Armije BiH broj 40, Bošnjak, državljanin BiH, pismen, završio osmogodišnju školu, ne zaposlen, ne oženjen, bez djece, vojsku nije služio, lošeg imovnog stanja, ne osuđivan,

K R I V   J E

Što je:



Dana 12.07.2006. godine oko 18,00 sati u Bugojnu u Gradskom parku, u neposrednoj blizini hotela „Kalin“ vidjevši da je u svađi sa Zukanović Mustafom oštećeni Ronald Jug krenuo prema istom sa grljakom razbijene flaše u ruci, došao je do oštećenog Ronalda Juga, te da bi ga lišio života desnom rukom izvadio nož ispod majice zakačen za hlače, sječiva dužine 19,5 cm zamahnuo iz visine svoje butine i zadao mu tri ubodne rane: ubodnu ranu središnjeg dijela tijela gornje polovice prsnog koša, dugu oko 5 cm, koja svojim kanalom probadajući prednju stjenku i presjecajući hrskavične dijelove tijela III i VI desnog reba, proboda prednju stijenku srčane kese, prednju i stražnju stijenku desne predkomore srca i zasjecajući zid grudne aorte završavajući u okolnim mekim tkivima, ubodnu ranu središnjeg donjeg dijela prsnog koša s prijeda dugu 0,5 cm, s plitkim kanalom u smjeru prema dolje koja završava u podkožnom tkivu i ubodnu ranu prednjeg vanjskog dijela desne polovine prsnog koša dužine 2,5 cm, pa je usljed obilnog krvarenja nastupila smrt

Čime je počinio kazneno djelo ubojstva iz člana 166. stav 1. KZ F BiH.
Pa ga sud na osnovu istog Zakonskog propisa  u vezi sa članom 50. tačka b) istog Zakona i  članom 246. stav 3. ZKP F BiH,

O S U Đ U J E

NA KAZNU ZATVORA U TRAJANJU OD 6(ŠEST) GODINA I 6 (ŠEST) MJESECI.

Na osnovu člana 57. stav 1. KZ F BiH u izrečenu kaznu ima se uračunati vrijeme koje je optuženi proveo u pritvoru u periodu od 12.07.2006.godine do 30.10.2006.godine.

Na osnovu člana 78. stav 2. KZ F BiH od Vugdalić Rasima oduzima nož dužine sječiva 19,5 cm koji je predmet izvršenja djela i koji je od optuženog oduzet potvrdom o privremenom oduzimanju predmeta ovlaštenih policijskih organa.

Na osnovu člana 202. stav 1. ZKP F BiH optuženi se obavezuje da snosi troškove krivičnog postupka o čijoj visini će predsjednik vijeća donijeti posebno rješenje, te da na ime paušala plati 50,00 KM.

Na osnovu člana 212. stav 3. ZKP F BiH oštećeni Jug Boris sa imovinsko-pravnim zahtjevom u cijelosti se upučuje na parnični postupak.

ZAPISNIČAR

Mironija Jozak





         Darmin Avdić

